
ПРАТЕНИК,

 




           Роза Топузова Каревска___________________

ВОВЕД:

I.  ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Со Законот за личната карта ("Службен весник на Република Македонија" број 8/1995, 38/2002, 16/2004, 12/2005 и 19/2007) во членот 14 од Законот за изменување и дополнување на Законот за личната карта ("Службен весник на Република Македонија" број 19/2007) се предвидува личните карти издадени пред денот на влегувањето во сила на овој закон да важат до рокот на важењето кој е наведен во личната карта, но најдолго до три години од денот на влегувањето во сила на овој закон.


Имено, со предложеното изменување на Законот за личната карта се предвидува рокот за личните карти издадени пред денот на влегувањето во сила на Законот за изменување и дополнување на Законот за личната карта ("Службен весник на Република Македонија"број 19/2007) да важи најдолго пет години од денот на влегувањето во сила на овој закон, односно до февруари 2012 година.
II. ЦЕЛИ, НАЧЕЛА И ОСНОВНИ РЕШЕНИЈА

Основна цел која што треба да се постигне со предложеното изменување    на Законот за личната карта е пролонгирање на законскиот рок од три на пет години на важноста на личните карти издадени  до влегувањето во сила на Законот за изменување и дополнување на Законот за личната карта ("Службен весник на Република Македонија"број 19/2007).

Законот чие донесување се предлага се засновува  на истите начела на кои се заснова и постојниот  Закон за личната карта.  
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

   Предлогот на законот за изменување на Законот за личната карта, нема    финансиски последици врз Буџетот на Република Македонија и другите јавни финансиски средства.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ


За спроведување на предложеното  изменување  на Законот за личната карта не е потребно обезбедување дополнителни финансиски средства, ниту повлекува материјални обврски за одделни субјекти.
ПРЕДЛОГ НА ЗАКОН

за изменување  на Законот за личната карта
Член 1


Во Законот за личната карта ("Службен весник на Република Македонија" број 8/1995, 38/2002, 16/2004, 12/2005 и 19/2007),  во членот  14 од Законот за изменување и дополнување на Законот за личната карта ("Службен весник на Република Македонија"  број 19/2007)   зборовите  " до три години "  се заменуваат со зборовите  " до пет години ". 
Член 2


Овој закон влегува во сила со денот на објавувањето во " Службен весник на Република Македонија".

О Б Р А З Л О Ж Е Н И Е 

I. ОБЈАСНУВАЊЕ НА СОДРЖИНАТА НА ОДРЕДБИТЕ НА  ПРЕДЛОГОТ  НА ЗАКОНОТ 

      Со Законот за личната карта ("Службен весник на Република Македонија" број 8/1995, 38/2002, 16/2004, 12/2005 и 19/2007), очигледно е дека се предизвика хаос во постапката за издавање на личната карта. Имено, поради краткиот рок кој е предвиден во Законот за изменување и дополнување на Законот за личната карта ("Службен весник на Република Македонија"  број 19/2007) при остварување на граѓанското право и обврска, граѓаните многу тешко можат да закажат термин за издавање на нова лична карта, а доколку закажат истите добиваат датум кој е по 2011 година. Со предложената измена на законот се предвидува старите лични карти да важат до 2012 година, а на граѓаните чии лични карти се со истечен рок, во меѓувреме ќе можат полесно да им се издадат нови лични карти . 
II. МЕЃУСЕБНАТА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ


Решенијата содржани во предложената  одредба се меѓусебно поврзани, и со истите се дава можност за одлагање на рокот за издавање на нова лична карта на граѓаните.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА



Со донесување на Законот за изменување на Законот за личната карта ќе се овозможи пролонгирање на законскиот рок од три на пет години на важноста на личните карти издадени до влегувањето во сила на Законот за изменување и дополнување на Законот за личната карта ("Службен весник на Република Македонија"број 19/2007).

